
Annotatsiya. Maqolada inklyuziv ta’limni tushunish ko’rib chiqiladi. Uning turli 

funktsiyalari va tamoyillari, umuman, ta’limni individualizatsiya qilishning o’rni tahlil  

 

 

 

 

Annotatsiya: Maqolada  Paskal dasturlash tilining operator boʻlimiga doir 

tushunchalar tanlab olinib, tushunchalarning mantiqiy sxemasi tuzilgan hamda har bir 

tushuncha haqida ma’lumotlarni koʻrsatuvchi, oʻrgatuvchi kompyuter imitasion modeli 

ham yaratilgan. Yaratilgan kompyuter imitasion modeli asosida ma’ruza darslarini tashkil 

qilishning metodikasi yoritilgan. Bu metodikada tanlangan mavzuning mazmunini ochib 

berishda kompyuter imitasion modelining ishlash jarayoni va uning yordamida ma’ruza 

darsini tushuntirish mexanizmi koʻrsatilgan. Nazariy izlanishlar va amaliy ishlanmalar 

asosida oʻqitish metodlaridan foydalanishni tasdiqlash uchun pedagogik tajriba-sinov ishi 

tashkil etilgan, olingan natijalar keltirilgan va talabalarning oʻzlashtirish samaradorligi 

qanchaga oshganligi taqdim qilingan. Xulosa qismida operatorga doir tushunchalarni 

kompyuter imitasion modeli yordamida oʻquvchilarga yetkazish ularning mazmun, 

mohiyatini ochib berishda katta imkoniyat yaratishi bayon qilingan. 

Kalit soʻzlar: ta’lim tizimi, axborot texnologiyalari, «Informatika va axborot 

texnologiyalari», Paskal dasturlash tili, tushunchalarning mantiqiy sxemasi, operator, 

operatorga oid tushunchalar, kompyuter imitasion modeli, metodika. 

Аннотация: В статье выбираются понятия операторной части языка 

программирования Pascal, создается логическая схема понятий, а также создается 

компьютерная имитационная модель, отображающая информацию о каждом 

понятии. Описана методика организации лекций на основе созданной компьютерной 

имитационной модели. В данной методике процесс работы с компьютерной 

имитационной моделью и механизм объяснения лекционного урока с ее помощью 

показаны в описании содержания выбранной темы. На основе теоретических 

исследований и практических разработок были организованы педагогические 

эксперименты для подтверждения использования методов обучения, представлены 

результаты и представлена эффективность обучения студентов. В заключительной 

части утверждается, что передача концепций операторов студентам с 

использованием имитационной компьютерной модели создаст прекрасную 

возможность раскрыть их содержание, суть. 

Ключевые слова: система образования, информационные технологии, 

«Информатика и информационные технологии», язык программирования Паскаль, 

логическая схема понятий, оператор, операторные понятия, компьютерная 

имитационная модель, методология. 

 

Annotation:  The article selects the concepts of the operator part of the Pascal 

programming language, creates a logical scheme of concepts, and also creates a computer 

simulation model that displays information about each concept. The technique of 

organizing lectures based on the created computer simulation model is described. In this 

methodology, the process of working with a computer simulation model and the 

mechanism for explaining a lecture lesson with its help are shown in the description of the 

content of the selected topic. On the basis of theoretical research and practical 

development, pedagogical experiments were organized to confirm the use of teaching 

methods, the results were presented and the effectiveness of student learning was 

presented. In the final part, it is argued that communicating operator concepts to students 

using a computer simulation model will create an excellent opportunity to reveal their 

content, essence. 

Keywords: education system, information technology, "Informatics and information 

technology", Pascal programming language, logical scheme of concepts, operator, 

operator-related concepts, computer simulation model, methodology. 

 

Axborot texnologiyalarini ta’limda qoʻllash axborotlarni uzatish va elektron 

vositalarga asoslangan yangi ta’lim texnologiyalarini hamda ularning oʻziga xos 

shakllarini paydo boʻlishiga olib keldi. Interfaol kompyuter dasturlari va imkoniyati katta 

boʻlgan multimedia tizimlari bularga yaqqol misol boʻla oladi. 

Oʻquv jarayonida foydalanilayotgan texnik vositalar va texnologiyalar har xil 

boʻlishiga qaramasdan, oʻquv materialini taqdim etish shakli va vositalariga bogʻliq 

ravishda oʻqitish sifati yuqori yoki qoniqarli darajada boʻlishi mumkin. 

Ta’lim tizimida axborot texnologiyalarini tatbiq etish sohasida (yoʻnalishida) 

yaratilayotgan dasturiy vositalar tahlil qilinganda shu narsani guvohi boʻlamizki, 

kompyuterda oʻquv dasturi yaratayotgan koʻpgina mualliflar bir-birlariga bogʻliq 

boʻlmagan holda, parallel ravishda oʻquv-ilmiy materiallarni axborot texnologiyalari 

asosida taqdim etishning original uslublarini yaratmoqdalar [1]. 

Mavzuga oid adabiyotlarning tahlili. Dasturiy vositalarni oʻquv jarayoniga qoʻllash 

boʻyicha mavjud ilmiy nashrlarning tahlili shuni koʻrsatadiki, ta’lim jarayonida dasturiy 

vositalardan foydalanish masalasiga jahon miqyosida katta e’tibor berilgan. Rossiyalik 

olimlardan M.V.Sosedko yangi axborot texnologiyalari asosida talabalarning oʻquv 

faoliyatidagi faolligi toʻgʻrisida izlanishlar olib borgan, L.S.Zauyer axborot 

texnologiyalarini tatbiq etishning didaktik shart-sharoitlarini aniqlagan. A.N.Burov, 

M.N.Maryukov, M.I.Ragulina, O.P.Solobuto, A.V.Yudakov va boshqalarning dissertasiya 

ishlarida matematika fanini oʻqitishda yangi axborot texnologiyalaridan foydalanish 

masalalari qaralgan [2]. 

Oʻzbekiston olimlaridan S.S.Gʻulomov, A.X.Abdullayev [3] va M.X.Lutfillayev [1] 

larning ishlarida virtual stend yaratish va ularni oʻquv jarayoniga qoʻllash bugungi kunning 

dolzarb masalalardan biri ekanligi koʻrsatilgan. A.M.Poʻlotov [4] talabalarning 

«Informatika va informasion texnologiya» fanidan oʻzlashtirgan bilimi asosida kelajakda 

oʻzlashtiradigan bilimi darajasini prognoz qiluvchi imitasion model va undan foydalanish 

metodikasi ustida ilmiy izlanishlar olib borgan. 

Ushbu maqolada «Informatika va axborot texnologiyalari» fani boʻyicha 

tushunchalarning mantiqiy sxemasi asosida har bir tushunchaning mazmun mohiyatini 

ochib bera oladigan kompyuter imitasion modelini (animasiya) yaratish va tajriba-

sinovdan oʻtkazish muammosi qoʻyilgan. 

Maqsad «Informatika va axborot texnologiyalari» fanini zamonaviy axborot 

texnologiyalari asosida oʻrganishda tushunchalarning mantiqiy sxemasi kompyuter 

imitasion modeli yordamida amalga oshirilishini metodik muammo sifatida ishlab 

chiqishdan iborat. 

Tadqiqot metodologiyasi. 

«Informatika va axborot texnologiyalari» fanini oʻqitishda dasturlashga oid 

boshlangʻich bilim va koʻnikmalarga ega boʻlish uchun Paskal dasturlash tili oʻrgatiladi. 

Paskal dasturlash tilini oʻrganishda asosiy e’tibor operatorlar mavzusiga qaratiladi. 

Operatorlar mavzusini oʻzlashtirish  boshqa mavzularga nisbatan biroz murakkabroq 



 

 

FTAI Jild: 01 |  Nashr: 01  |  Dekabr 2020 

76 
“BILIG – ILMIY FAOLIYAT” nashri  |  http://bilig.academiascience.or 

hisoblanadi. Buning boisi operatorlar dasturda ma’lum bir jarayonni bajarilishi bilan 

bogʻliq boʻlgan vazifalarni bajaradi. Bu jarayonlar odatda dinamik tarzda bajarilishi 

munosabati bilan ularning mazmunini talabalar hamma vaqt ham toʻgʻri anglay 

olmaydilar.  

Koʻp yillik tajriba shuni koʻrsatadiki, oʻquvchilarga tushunchalar orqali taqdim 

etilayotgan oʻquv materialining ma’no mazmuni tushunchalarning belgilarini sanab oʻtish 

bilan emas, balki unga qoʻshimcha ravishda boshqa tushunchalar bilan oʻzaro bogʻliqligini 

koʻrsata olish katta samara beradi va tushunchalarning mantiqiy sxemasining paydo 

boʻlishiga olib keladi. Bunday koʻrinishdagi tushunchalarning oʻzaro bogʻliqligi 

tushunchalarning mantiqiy sxemasi (TMS) deb yuritiladi [5]. 

Shu bois paskal dasturlash tilining operatorlar boʻlimiga doir tushunchalarning 

mantiqiy sxemasini ishlab chiqish hamda ularning mazmunini talabalarga yetkazish uchun 

kompyuter imitasion modelini yaratish masalasi dolzarbligini koʻrsatadi.  

Biz tomonimizdan paskal dasturlash tilining operator boʻlimiga doir tushunchalar 

tanlab olinib, tushunchalarning mantiqiy sxemasi tuzilgan hamda har bir tushuncha haqida 

ma’lumotlarni koʻrsatuvchi, oʻrgatuvchi kompyuter imitasion modeli ham yaratilgan (1-

rasm) [6]. 

 

1-rasm. Operatorga oid tushunchalarning mantiqiy sxemasi. 

Bu mantiqiy sxemada operatorga oid tushunchalar berilgan boʻlib, har bir 

tushunchaga kompyuter imitasion modeli yaratilgan. Masalan, “Murakkab operator” 

boʻlimida “Tarmoqlanish operatori” va unda “Shartli operator” va “Tanlash operatori”lari 

mavjud. “Shartli operator”ning oʻzi “Toʻliq shartli operator” va “Toʻliqmas shartli 

operator”ga boʻlinadi. 

Toʻliq shartli operatorning ishlash prinsipini talabalarga tushuntirish uchun uni 

misollarda kompyuter imitasion modeli yordamida har bir bandini bajarilish jarayonini 

koʻrsatamiz (2-rasm). 

Misol.  










0    xагар    dcx

0    xагар    bax
y   funksiyaning qiymatini hisoblash dasturini tuzish. Bu yerda, 

a=1.5, b=4, c=3.7, d=-4.2 

 

2-rasm. Toʻliq shartli operator imitasion modelining bajarilish jarayoni. 

Yuqorida berilgan misolda toʻliq shartli operatorning ishlash prinsipi imitasion model 

yordamida koʻrsatib boriladi. Bu jarayon 2-rasmning oʻng tomonida tasvirlangan. 

Rasmdan koʻrinib turibdiki, aniq berilgan misolda toʻliq shartli operatorning ishlashi har 

bir band uchun koʻrsatiladi. Bunday tarzda toʻliq shartli operatorni talabalarga tushuntirish 

bu operatorning ishlash prinsipini toʻliq oʻzlashtirish uchun asos boʻladi.  

 Toʻliqmas shartli operatorni talabalarga tushuntirish aniq misollarda uning imitasion 

modeli yordamida amalga oshiriladi (3-rasm).  

Misol.  










0    xагар    dcx

0    xагар    bax
y   funksiyaning qiymatini hisoblash dasturini tuzish. Bu yerda, 

a=1.5, b=4, c=3.7, d=-4.2 

3-rasm. Toʻliqmas shartli operator imitasion modelining bajarilish jarayoni. 

Bu yerda ham toʻliqmas shartli operatorning ishlash prinsipi imitasion model 

yordamida koʻrsatib boriladi. Bu jarayon 3-rasmning oʻng tomonida tasvirlangan.  

Xuddi shunday operator boʻlimiga doir tushunchalarning mantiqiy sxemasida har bir 

tushunchani oʻrgatuvchi kompyuter imitasion modeli yaratilgan. 

«Informatika va axborot texnologiyalari» fanining operator boʻlimiga doir 

tushunchalarning mantiqiy sxemasi boʻyicha yaratilgan kompyuter imitasion modeli 

asosida ma’ruza darslarini tashkil qilishning metodikasi yoritilgan. Bu metodikada 

tanlangan mavzuning mazmunini ochib berishda kompyuter imitasion modelining ishlash 

jarayoni va uning yordamida ma’ruza darsini tushuntirish mexanizmi koʻrsatilgan. 

Tahlil va natijalar.  

Nazariy izlanishlar va amaliy ishlanmalar asosida oʻqitish metodlaridan foydalanishni 

tasdiqlash uchun pedagogik tajriba-sinov ishi tashkil etildi. 

Samarqand davlat universitetining biologiya fakultetida tajriba-sinov tashkil qilindi. 

Biologiya fakultetida (101-, 102-guruh) tajriba-sinov va (105-, 106-guruh) nazorat 

guruhlari tanlab olindi. Tajriba-sinov guruhlarida mashgʻulotlar kompyuter imitasion 

modeli asosida, nazorat guruhlarida esa an’anaviy metodika bilan olib borildi.  

«Informatika va axborot texnologiyalari» fanining nazariy va amaliy mashgʻulotlarida 

operator mavzuci boʻyicha oʻtkazilgan nazoratlar quyidagi natijani berdi. 

texnologiyalari 8 22 102 35 79 8 22 106 23 65 

 

Oʻtkazilgan pedagogik tajriba-sinov natijalarini tahlil qilishda Oʻzbekiston 

Respublikasi Oliy va oʻrta maxsus ta’lim Vazirligining talabalar bilimini nazorat qilish 

reyting Nizomi asos qilib olindi [7].    

/MK i
1

M

i
яб


   

bu yerda,  M – talabalar soni, Ki – i-chi talabaning nazoratdan olgan bali,  Mi ,1 ; Z – 

nazorat boʻyicha oʻrtacha ball. 

 

4-rasm. «Informatika va axborot texnologiyalari» fanidan oʻtkazilgan tajriba-sinov 

natijalari. 

Natijadan koʻrinib turibdiki, «Informatika va axborot texnologiyalari» fanining 

operator mavzusi boʻyicha oʻtkazilgan nazoratlar talabalarning oʻzlashtirishini 11-14 

foizgacha oʻsishiga olib keldi.    

Xulosa va takliflar.   

Kompyuter imitasion modelini oʻquv jarayoniga tatbiq etib dars berishda 

talabalarning faol ishtirok etishlari kuzatildi. Bu kompyuter imitasion modeli boʻyicha 

ma’ruza va amaliy hamda laboratoriya mashgʻulotlarini oʻtkazishda yaqqol namoyon 

boʻldi. Bundan tashqari talabalar kompyuter sinflarida kompyuter imitasion modeli 

boʻyicha mustaqil shugʻullanish imkoniyatiga ega boʻldilar. Bu esa ularning ma’ruza va 

amaliy darslarga tayyorgarlik koʻrish imkoniyatini ta’minladi. Buning oqibatida talabalarni 

har doim oʻtilgan mavzu boʻyicha oʻqituvchilar bilan savol-javob qilishga harakat 

qilayotganliklari koʻrindi. 

Tajriba natijalari kompyuter imitasion modeli asosida dars oʻtishda faqat oʻquv 

materiallarini oʻzlashtirish emas, balki yaxshi oʻzlashtira olmaydigan talabalarning yangi 

bilim olishga boʻlgan intilishi oʻsganligini koʻrsatdi. Kompyuter imitasion modeli asosida 

oʻqitish talabalarning faolligini, ularning oʻzlashtirishining sifat koʻrsatgichini oshirdi. 

Xulosa qilib aytganda, operatorga doir tushunchalarni kompyuter imitasion modeli 

yordamida oʻquvchilarga yetkazish ularning mazmun, mohiyatini ochib berishda katta 

imkoniyat yaratadi. Bu kompyuter imitasion modelidan foydalanganda oʻquvchilar 

oʻrganayotgan oʻquv materialini takror oʻqishi, uning namoyish etish tezligini 

oʻzgartirishi, ya’ni oʻzlarining qabul qilish qobiliyatlaridan kelib chiqqan holda kerakli 

rejimni tanlashlari mumkin.  

7. Oliy ta’lim muassasalarida talabalar bilimini nazorat qilish va baholash tizimi 

toʻgʻrisidagi nizom. Oʻzbekiston Respublikasi Oliy va oʻrta maxsus ta’lim 

vazirining 2018 yil 9 avgustdagi 19-2018-son buyrugʻi. 

 

 

 

 

 

 

 

 

 

  

  


